Врз основа на член 22 став 1 точка 7 од Законот за локалната самоуправа („Службен весник на РМ“ бр. 05/02), член 12 и 214 став 2 од Законот за социјалната заштита („Службен весник на РМ“ бр.79/09, 36/11, 51/11, 166/12, 15/13, 79/13, 164/13, 187/13, 38/14, 44/14, 116/14, 180/14, 33/15, 72/15, 104/15, 150/15, 173/15, 192/15, 30/16 и 163/17) и член 25 став 1 точка 43 а во врска со член 16 став 1 точка 7 од Статутот на општина Богданци („Службен гласник на општина Богданци“ бр. 04/05, 04/11 и 04/15), Советот на општина Богданци на седницата одржана на ден 27.12.2017  година донесе
О Д Л У К А
за спроведување на мерки за субвенционирање на трошоци за комунални услуги
Член 1


Со оваа Одлука од страна на општината ќе се врши обезбедување на остварување на социјална заштита на граѓаните, од средствата на Буџетот на општина Богданци за 2018 година, во облик на спроведување на мерки за субвенционирање на трошоци за комунални услуги за граѓани изложени на социјални ризици.


Со оваа одлука се утврдуваат компонентите, корисниците, критериумите, постапката и финансирањето на мерките.

Компоненти
Член 2


Вкупниот износ на субвенцијата ке изнесува 300,00 денари месечно за секој корисник и е составена од една компонента и тоа:
-Покривање на трошоците за потрошена вода за пиење од  300,00 денари за секој корисник на услугата односно субвенцијата.

Корисници
Член 3


Субвенционирањето од средствата на Буџетот на општина Богданци, ќе можат да го користат лицата односно членот на семејството кој е носител на услугата и тоа:

1.Корисници на постојана парична помош: 
-лица на возраст над 65 години без никакви приходи ниту тој ниту семејство и
-лица на возраст над 26 години со психофизички хендикеп и без примања.
Критериуми
Член 4
Се утврдува дека категориjата на граѓани утврдени во одредбата на член 3 од оваа одлука, субвенционирањето ќе можат да го користат доколку кумулативно ги исполнуваат следниве критериуми:

-да се приматели на постојана парична помош

-да се корисници на услуги од ЈП „Комунална чистота“ Богданци


-да се подносители на барање за субвенционирање на трошоци за комунални услуги (вода за пиење).

Постапка
Член 5


Врз основа на оваа одлука, за секој корисник на субвенцијата ќе се одлучува со поединечно решение, по претходна спроведена постапка на јавно огласување, прибирање на барања и обработка на истите.


Максималните износи од член 2 од оваа Одлука, за секој корисник на комуналната услуга, односно на субвенцијата ќе бидат исти и ќе бидат фиксни, односно нема да зависат од месечните трошоци на секој корисник одделно.
Финансирање
Член 6


Финансиската реализација на оваа одлука е обезбедена со Буџетот на општина Богданци, во вкупен износ од 60.000,00 денари за корисниците  на услугата на Јавното претпријатие, за наредната 2018 година.


Износот на субвенцијата ќе изнесува 300,00 денари за секој корисник на услугата, односно субвенцијата.  

По претходно спроведената постапка предвидена со оваа одлука, субвенционирањето ќе се врши од Буџетот на општина Богданци, од ставки и програми во кои има предвидено средства за трансфер кон јавни претпријатија, установи и служби од општинска надлежност.
Член 7

Одлуката влегува во сила осмиот ден од денот на објавувањето во „Службен гласник на општина Богданци“.
Бр. 08-1983/18                                                                                          Претседател                     
27.12.2017 год.                                                                    на Совет на општина Богданци                                          
Богданци                                                                                         Драгица Ѓавочанова
О б р а з л о ж е н и е


Одлуката за спроведување на мерки за субвенционирање на трошоци за комунални услуги е донесена согласно член 12 од Законот за социјалната заштита, во кој е пропишано дека: „општината, градот Скопје и општините во градот Скопје може со своја одлука, во согласност со материјалните можности, да утврдуваат и други права во областа на социјалната заштита, права во поголем обем од обемот на правата утврдени со овој закон и поповолни услови за нивно остварување, како и други облици на социјалната заштита.“

Врз основа на член 41 став 1 точка 3 од Статутот на општина Богданци, Градоначалникот на општината иницира и предлага донесување на предлози од надлежност на Советот на општината. Согласно горенаведеното му предлагам на Советот на општината да ја усвои предложената одлука.
                                                                                                         Градоначалник

                                                                                                   на општина Богданци

                                                                                                           Блаже Шапов


